
sþ. 16. Tillaga til þingsályktunar [16. mál]
um, að Ísland gerist aðili að stofnun Norðurlandaráðs.

(Lögð fyrir Alþingi á 72. liiggjafarþingi 1952.)

Alþingi ályktar, að Ísland skuli nú þegar gerast aðili að stofnun Norðurlanda-
ráðs samkvæmt samþykktum starfsreglum ráðsins, sem prentaðar eru hér á eftir
sem fylgiskjal með ályktun þessari.

Fylgiskjal.
Starfsreglur Norðurlandaráðs.

1. gr.
Norðurlandaráð er vettvangur fyrir ríkisþing Dana, Alþingi íslendinga, stórþing

Norðmanna og ríkisþing Svía og ríkisstjórnir þessara landa til þess að ráðgast um
þau málefni, er varða samvinnu allra landanna eða einhverra þeirra.

2. gr.
Í ráðinu eiga sæti sextán fulltrúar fyrir hvort ríkisþing, Dana og Svía, og fyrir

stórþing Norðmanna, og séu þeir kjörnir úr ýmsum stjórnmálaflokkum af ríkis-
þingunum og stórþinginu úr hópi þingmanna, ásamt nægilegri tölu varamanna.
Kjörið fer fram á þeim tíma og með þeim hætti, sem ákveðið verður í hverju landi.
Eftir sömu reglum kýs Alþingi íslendinga fimm fulltrúa.

Fulltrúar ríkisstjórna þátttökuríkjanna, sem sæti eiga í ráðinu, skulu vera þeir
ráðherrar, sem til þess eru valdir af viðkomandi ríkisstjórnum hverju sinni.

Fulltrúar ríkisstjórnanna taka þátt Í fundum ráðsins, en ekki í ályktunum þess.

3. gr.
Þegar Finnland óskar þess, geta finnskir fulltrúar tekið þátt

ályktunum ráðsins.
fundum og

4. gr.
Ráðið kemur saman einu sinni á ári á þeim tíma, sem það ákveður sjálft (reglu-

legur fundur). Auk þess kemur ráðið saman, þegar það ákveður sjálft eða þegar
þess er óskað af ekki færri en tveimur ríkisstjórnum eða ekki færri en tuttugu
fulltrúum (aukafundur ). Fundirnir eru háðir í höfuðborgum þeirra landa, er að
ráðinu standa, eftir nánari ákvörðun ráðsins.

5. gr.
Ráðið kýs fyrir hvern fund og fyrir tímabilið til næsta fundar formann og

þrjá varaformenn. Formaður og varaformenn eru stjórnarnefnd ráðsins.

Fundir ráðsins eru háðir
sérstaks eðlis einhverra mála.

6. gr. •
heyranda hljóði, nema það ákveði annað vegna

7. gr.
Vegna undirbúnings mála skal kjósa nefndir eftir þörfum. Nefndir þessar

geta, þegar ráðið ákveður, einnig komið saman milli funda þess.

8. gr.
Fulltrúar hvers lands ráða ritara og aðra starfsmenn. Stjórnarnefndin hefur á

hendi stjórn starfsliðsins og skiptir með því verkum.



9. gr.
Sérhver ríkisstjórn og sérhver fulltrúi í ráðinu getur lagt mál fyrir það. Ef

ráðið ákveður ekki annað, skal senda málið til stjórnarnefndarinnar um hendur
slarfsliðs hlutaðeigandi lands, og skal það sent öllum fulltrúum með góðum fyrir-
vara, áður en fundur er háður, ásamt greinargerð, sem stjórnarnefndin álítur
nægjanlega.

10. gr.
Verkefni ráðsins er að ræða sameiginleg áhugamál landanna og að samþykkja

ályktanir (tilmæli) til ríkisstjórnanna um þau mál. Slíkum ályktunum skal fylgja
greinargerð um það, hvernig hver fulltrúi hefur greitt atkvæði. Þegar fjallað er um
málefni, sem einungis varða tiltekin lönd, geta ekki aðrir en fulltrúar hlutaðeigandi
landa tekið þátt í ályktunum ráðsins. Ráðið tekur sjálft ákvörðun um skipulag sitt
og verkefni starfsliðs.

ll. gr.
Ríkisstjórnirnar skulu tilkynna það á hverjum reglulegum fundi, hverjar ráð-

stafanir hafa verið gerðar í tilefni af ályktunum ráðsins.

12. gr.
Ráðið setur sér sjálft fundarsköp.

13. gr.
Hvert land ber kostnaðinn af fulltrúum sínum og starfsliði og auk þess sér-

stakan kostnað vegna funda, sem haldnir eru í því landi. Ráðið ákveður, hvernig
sameiginlegum kostnaði skuli jafnað niður.

Athugasemdir við þingsályktunartillögu þessa.

Með þingsályktunartillögu þessari er lagt til, að ísland gerist stofnaðili að sam-
tökum þeim, sem nefnd hafa verið Norðurlandaráð. Að frumkvæði ríkisstjórna
Danmerkur, Noregs og Svíþjóðar hafa löggjafarþing þessara þjóða nú í sumar sam-
þykkt þátttöku í ráðinu. Hins vegar hafa Finnar ekki talið sig geta tekið þátt í
stofnun ráðsins af ástæðum, sem síðar verður vikið að. Ráðið mynda fulltrúar, sem
til þess eru kjörnir af ríkisþingum Dana og Svía, stórþingi Norðmanna og af Alþingi
íslendinga, ef frumvarp þetta verður samþykkt. Einnig skulu fulltrúar ríkis-
stjórna þessara ríkja taka þátt í fundum ráðsins en ekki í ályktunum þess. Tilgangur
ráðsins er að ræða þau mál, sem eru sameiginleg fyrir þau öll eða einhver þeirra,
og að samþykkja ályktanir um þau mál til ríkisstjórnanna.

Víðtæk samvinna um margvísleg málefni hefur tekizt milli Norðurlandaþjóð-
anna undanfarna áratugi. Hefur slík samvinna að öðrum þræði grundvallazt á
áhuga einstaklinga og félaga, en einnig hefur samstarf tekizt með stjórnvöldum
landanna um málefni, sem sameigínleg eru. Nægir í því sambandi að minna á sam-
starf það, sem undanfarið hefur átt sér stað um löggjafar- og félagsmál efni, fundi
utanríkisráðherra fjögurra þjóðanna um utanríkismál, samvinnu í menningar-
málum o. s. frv.
í þeim samskiptum, sem fram hafa farið milli Norðurlandanna, hafa einstakar

nefndir annazt undirbúning mála eða fulltrúar ríkisstjórnanna ræðzt við um með-
ferð þeirra. Ekki hefur komið til kasta þjóðþinganna að því er slík mál varðar, fyrr
en frumvörp hafa verið lögð fullbúin fyrir þau til samþykktar. Þar sem þingin
hins vegar hljóta ávallt að hafa úrslitaáhrif um stöðu landanna hvers til annars,
hefur þótt rétt að efna til nánari samvinnu milli þinganna.

A 28. fundi Norræna þingmannasambandsins, sem haldinn var í Stokkhólmi
dagana 13. og 14. ágúst 1951, var samþykkt að frumkvæði Hans Hedtofts, fyrrver-
andi forsætisráðherra Danmerkur, að reyna að koma í framkvæmd hugmyndinni



um stofnun Norðurlandaráðs. Var sérstök nefnd skipuð til þess að fjalla um málið
og gera tillögu til ályktunar um það.

Nefnd þessi skilaði áliti á fundinum og bar fram svohljóðandi tillögu, sem
samþykkt var með samhljóða atkvæðum:

"Eftir að hafa rætt samstarfið milli hinna norrænu þjóðþinga lýsir fundurinn
yfir fylgi sínu við þá hugmynd, að sett verði á laggirnar stofnun, sem kjörnir full-
trúar þinganna eiga aðild að, til þess að hafa með reglubundnum hætti samráð sín
í milli og við ríkisstjórnir landanna um, á hvern hátt norrænni samvinnu verði
hagað. Fundurinn felur fulltrúaráðinu að athuga í samráði við ríkisstjórnirnar,
hvernig þessari hugmynd verði komið í framkvæmd, og gera þær ráðstafanir, sem
þar af leiðir."

Nefndin starfaði áfram og gerði frumvarp að starfsreglum fyrir Norðurlanda-
ráð. Var það frumvarp síðan lagt fyrir fund fulltrúa frá öllum Norðurlöndunum, sem
kom saman í Stokkhólmi í byrjun desembermánaðar 1951. Frumvarpið ásamt
greinargerð var ýtarlega rætt á þeim fundi. Voru þá nokkrar breytingar gerðar á
því, en það var að lokum samþykkt með samhljóða atkvæðum allra fundarmanna.

Fulltrúar Finna lýstu því þó yfir, að Finnland gæti ekki tekið þátt í stofnun
Norðurlandaráðs, en bentu á að efla bæri og auka þá samvinnu, sem þegar væri
komin á, svo sem t. d. Norræna þingmannasambandið. en starf þess mætti auka að
mun. Fulltrúar hinna Norðurlandanna samþykktu þá að breyta frumvarpinu á þá
leið, að fulltrúar frá Finnlandi gætu tekið þátt í störfum og ályktunum ráðsins,
þegar þess væri óskað af Finnlands hálfu. Var þá frumvarpið sent fulltrúum Dan-
merkur, íslands, Noregs og Svíþjóðar í norræn~ þingmannasambandinu til athug-
unar, og samþykktu félög þeirra frumvarpið. A fundi, sem haldinn var Í Kaup-
mannahöfn 9. febrúar 1952, þar sem saman voru komnir fulltrúar frá Norðurlönd-
unum fjórum utan Finnlands, var ákveðið að senda frumvarpið til ríkisstjórna hinna
fjögurra ríkja með beiðni um, að það yrði lagt fyrir viðkomandi löggjafarþing til
staðfestingar.

Málið var svo sent sérfræðingum til umsagnar, en að því loknu var það rætt
á fundi norrænu utanríkisráðherranna, sem haldinn var í Kaupmannahöfn 15. og
16. marz 1952, en þar var sendiherra íslands viðstaddur fyrir íslands hönd. A þeim
fundi náðist samkomulag um nokkrar breytingar, en að öðru leyti skyldi frum-
varpið lagt fyrir þing hverrar þjóðar, annaðhvort sem frumvarp til laga eða sem
þingsályktunartillaga, svo fljótt sem því yrði við komið. Þing Danmerkur, Noregs
og Svíþjóðar hafa nú þegar samþykkt að gerast aðilar að stofnun Norðurlandaráðs,
Danmörk með lögum, en -Noregur og Svíþjóð með þingsályktun, og þykir rétt að fara
á sama veg með málið hér.

Um tilgang og fyrirkomulag ráðsins er óþarfi að fjölyrða umfram það, sem
sagt hefur verið hér að framan og sjá má af starfsreglum ráðsins.


